
    Azərbaycan Respublikasının Prezidenti
İlham Əliyev noyabrın 22-də Bakı Ekspo
Mərkəzində Mərkəzi Asiya Ölkələrinin İqti-
sadiyyatları üçün BMT-nin Xüsusi Proqramı –
SPECA həftəsi çərçivəsində Azərbaycanın
xüsusi təşəbbüsü ilə keçirilən “SPECA Ölkə -
lərinin Sərgisi: Dayanıqlı inkişaf üçün regional
əməkdaşlıq” adlı sərginin açılışında iştirak
edib.
    İqtisadiyyat naziri Mikayıl Cabbarov döv-
lətimizin başçısına sərgi ilə bağlı məlumat
verdi.
    Paytaxt Bakı Mərkəzi Asiya Ölkələrinin
İqtisadiyyatları üçün BMT-nin Xüsusi Pro -
qramı – SPECA həftəsinə ev sahibliyi edir.
Proqrama üzv dövlətlər Azərbaycan, Qaza-
xıstan, Tacikistan, Qırğızıstan, Türkmənistan,
Özbəkistan və Əfqanıstandır. 1998-ci ildə ya-
radılan proqrama Azərbaycan 2002-ci ildə
qoşulub və birliyin fəal üzvlərindəndir. Pro -
qramın məqsədi üzv dövlətlər arasında əmək-
daşlığın inkişafı və dünya iqtisadiyyatına in-
teqrasiyanın dəstəklənməsidir.
     SPECA-nın yaradılmasının 25 illiyi müna-
sibətilə təşkil olunan sərgi Azərbaycanın xüsusi
təşəbbüsü ilə keçirilir. Bakı Ekspo Mərkəzinin
4 min kvadratmetrlik sahəsini əhatə edən
sərgidə ancaq SPECA ölkələrinin stendləri yer
alır. Həmin stendlərdə Azərbaycan, Qazaxıstan,
Qırğızıstan, Tacikistan, Türkmənistan və Öz-
bəkistandan dövlət müəssisələrinin və özəl
şirkətlərin məhsulları nümunələri nümayiş olu-
nur. Bütün stendlər Azərbaycan tərəfindən
vahid dizayn formatında quraşdırılıb.
    Prezident İlham Əliyev “Azərxalça” ASC
tərəfindən hazırlanan “Bizi birləşdirən dəyər”
instalyasiyasının üzərindəki ağ örtüyünü gö-
türməklə sərginin rəsmi açılışını etdi. Bu ins-
talyasiya SPECA ölkələrinin əməkdaşlıq əla-
qələrini əks etdirir.
    Sərginin Azərbaycan Milli Stendinin mər-
kəzində “Made in Azerbaijan” markası ilə is-
tehsal olunan məhsullar nümayiş etdirilir. Bu-
rada Azərbaycanın 33 şirkətinin istehsal etdiyi
spirtli içkilər, meyvə şirələri, konservləşdirilmiş
məhsullar, qənnadı məmulatları, qurudulmuş
meyvələr, süd məhsulları, kosmetik vasitə
çeşidləri və “ABAD”çı sənətkarların hazırla-
dıqları əl işləri təqdim olunur.
    Dövlətimizin başçısı Azərbaycan Milli
Stendi ilə tanış oldu.

    Milli Stend iqtisadi inkişaf, sənaye, kənd
təsərrüfatı, rəqəmsal inkişaf və innovasiyalar,
nəqliyyat infrastrukturu və tranzit, energetika,
müdafiə sənayesi, turizm, işğaldan azad olun-
muş ərazilərin bərpası və inkişafı kimi isti-
qamətləri əhatə edir.
    Müdafiə sənayesi naziri Vüqar Mustafayev
dövlətimizin başçısına məlumat verdi ki,
sərgidə nazirliyin müəssisələrində istehsal
olunan müxtəlif növ atıcı silahlar, yaxın
məsafəli döyüş vasitələri, minaatanlar, müx-
təlif çaplı döyüş sursatları, pilotsuz uçuş
aparatları və sair olmaqla, 88 adda müdafiə
təyinatlı məmulat nümayiş etdirilir. Əvvəlki
sərgilərdən fərqli olaraq bu sərgidə ilk dəfə
yeni yaradılan “AH-12,7” iri çaplı pulemyot
da təqdim olunur.
    Sərginin İqtisadi inkişaf blokunda ölkəmizin
zəngin iqtisadi resursları, dayanıqlı və inklüziv
inkişaf modeli, rəqəmsal iqtisadiyyatın inkişafı
istiqamətində görülən işlər, iqtisadi-ticari əla-
qələrə dair məlumatlar əksini tapıb. Blokda,
həmçinin davamlı makroiqtisadi sabitliyi şərt-
ləndirən amillərlə yanaşı, ölkə iqtisadiyyatına
cəlb edilən investisiyalar, dövlətin dəstək me-
xanizmləri və reallaşdırılan dövlət proqramları
barədə məlumat verilir. Qeyd olunur ki, son
20 il ərzində ölkəmizdə ümumi daxili məhsul
istehsalı (ÜDM) 6,2 milyard ABŞ dollarından
78,7 milyard ABŞ dollarına çatıb, yəni ÜDM-in
real həcmi 4 dəfə artıb. Dövlət büdcəsinin

gəlirləri isə 2002-ci ildə olduğu 0.9 milyard
dollardan 20 dəfədən çox artaraq 18.01 milyard
dollara yüksəlib. Stenddə ölkəmizin iqtisadi
inkişaf göstəricilərindən bəhs edən videoçarx
da nümayiş olunur.
    Sənaye blokunda isə ölkədə aparılan uğurlu
sənayeləşmə siyasəti nəticəsində əldə olunan
nailiyyətlər, zəngin xammal resursları, sənaye
istehsalının rəqabət qabiliyyətinin yüksəldil-
məsi, sənayenin inkişaf istiqamətləri, eləcə
də sənaye parkları və məhəllələri, qeyri-neft
sənayesinin dinamik inkişafı barədə məlumatlar
əks olunub. Diqqətə çatdırılır ki, 2002-2023-cü
illərdə ölkədə 4 min 95 sənaye müəssisəsi
yaradılıb. 2002-ci ildə sənayedə istehsal həcmi
1.6 milyard dollar olduğu halda, 2022-ci ildə
bu rəqəm 10.4 milyard dollara çatıb.
    Sərgidə “Azərbaycan Respublikasının iş-
ğaldan azad edilmiş ərazilərinə Böyük Qayıdışa
dair I Dövlət Proqramı”nın icrası istiqamətində
görülən işlər, ərazilərin bərpası, milli iqtisa-
diyyata sürətli inteqrasiya, dayanıqlı inkişafının
təmin olunması, ən müasir infrastrukturun
qurulması, mədəni-tarixi abidələrin bərpası
və layiqli yaşayış şəraitinin yaradılması isti-
qamətində həyata keçirilən genişmiqyaslı təd-
birlərdən bəhs edilir. 2021-2023-cü illər
ərzində 10 min kvadratkilometrdən çox ərazidə
bərpa-quruculuq işlərinin həyata keçirilməsinə
dövlət büdcəsindən 7 milyard dollar vəsait
ayrılıb.

    Bu sərgidə Ümummilli Lider Heydər
Əliyevə həsr edilən xüsusi stend də nümayiş
olunur. Burada Ulu Öndərin 100 illiyinə həsr
olunmuş videoçarx, Ulu Öndərin həyat və
yaradıcılığından bəhs edın 11 kitabın nüsxəsi
və markalar təqdim edilir. Bundan başqa,
stenddə “AzerGold” QSC tərəfindən Ümum-
milli Lider Heydər Əliyevin anadan olmasının
100-cü ildönümü münasibətilə istehsal edilən
“100 il və onun fövqündə bir irs” adlı qızıl
sikkə də nümayiş olunur.
    Dövlətimizin başçısı SPECA-nın digər
üzv dövlətlərinin – Qazaxıstanın, Qırğızıstanın,
Tacikistanın, Türkmənistanın və Özbəkistanın
stendləri ilə tanış oldu. Stendlərdə üzv ölkələrdə
istehsal olunan məhsullar nümayiş etdirilir.
    Qeyd edək ki, sərginin məqsədi iştirakçı
ölkələrin iqtisadi potensialını nümayiş etdir-
mək, birlikdə qarşılıqlı faydalı tərəfdaşlıq im-
kanlarını müzakirə etmək və üzv dövlətlər
arasında regional iqtisadi əməkdaşlığı güc-
ləndirməkdir.
    Mərkəzi Asiya ölkələri və Azərbaycan iq-
tisadiyyatı, demoqrafiyası və geosiyasi po-
tensialı ilə dünya siyasətində strateji əhəmiyyətə
malik vahid tarixi-mədəni və coğrafi regiondur.
Son dövrlər dövlət başçılarının qarşılıqlı sə-
fərləri ölkələr arasında iqtisadi əməkdaşlığın
ikitərəfli formatda inkişafını təşviq edir. Eyni
zamanda bu regionun beynəlxalq arenada art-
maqda olan nüfuzu ölkələrimizin sıx əmək-
daşlığını labüd edir. Bu baxımdan SPECA
çərçivəsində fəaliyyət çoxtərəfli əməkdaşlığın
inkişafı üçün münbit zəmin yaradır.
    Sərgidə İqtisadiyyat Nazirliyi və “Azər-
xalça” ASC-nin təşkilatçılığı ilə Ümummilli
Lider Heydər Əliyevin 100 illiyinə həsr olun-
muş “Triptix” üçlü xalça kompozisiyası təqdim
olunur. Burada, həmçinin “44” kolleksiyası
da nümayiş olunur. Bu xovlu xalça kolleksiyası
“Qasımuşağı” adlı Qarabağ xalçasının nadir
kompozisiyasından ilhamlanaraq məhdud say-
da – 44 ədəd  toxunub.
    Sərginin açıq sahəsində iştirakçı ölkələr
tərəfindən nəqliyyat vasitələri, həmçinin sə-
naye, kənd təsərrüfatı, müdafiə sənayesi, ener-
getika və digər sahələrə aid avadanlıqlar və
ağır texnikalar nümayiş olunur.
    Sərginin sonunda sahibkarlar üçün biznes
forumun keçirilməsi nəzərdə tutulur.

AZƏRTAC

Prezident İlham Əliyev SPECA ölkələrinin sərgisinin açılışında iştirak edib

    Azərbaycan Respublikasının
Prezidenti İlham Əliyev noyabrın
22-də Böyük Britaniya və Şimali
İrlandiya Birləşmiş Krallığının xa-
rici işlər, Birlik Ölkələri və İnkişaf
Ofisində Parlamentlə əlaqələr üzrə
dövlət katibinin müavini, Avropa
və Şimali Amerika üzrə dövlət
naziri Leo Dokertini qəbul edib.
    Dövlətimizin başçısı Leo Do-

kertinin Azərbaycana səfərinin iki-
tərəfli, eləcə də regional gündəliyin
müzakirəsi üçün yaxşı imkan ya-
ratdığını bildirdi.
    Azərbaycanın gözəl bir ölkə ol-
duğunu qeyd edən Leo Dokerti sə-
fərindən məmnunluğunu ifadə etdi,
ölkələrimiz arasında əlaqələrin zən-
gin tarixə malik olmasından qürur
hissi duyduğunu vurğuladı.

    Qonaq Böyük Britaniya və Şi-
mali İrlandiya Birləşmiş Krallığının
regional sülh və sabitliyin təmin
olunmasına hər hansı bir töhfə ver-
mək işinə müsbət yanaşdığını dedi,
uzun illərdir Azərbaycan ilə çox
mühüm siyasi, iqtisadi, ticarət və
enerji əlaqələrinin mövcudluğu ilə
fəxr etdiklərini bildirdi.
    Leo Dokerti vurğuladı ki, Azər-

baycan yalnız Avropanın mühüm
enerji təchizatçısı deyil, həm də
Cənubi Qafqazın vacib, məsuliyyətli
ölkəsidir və Azərbaycansız Avropada
sülh və təhlükəsizlik olmazdı.
    Prezident İlham Əliyev iqtisadi
əlaqələrimizin enerji sahəsində
əməkdaşlıqdan başladığını, BP şir-
kəti ilə uzun illər səmərəli və qar-
şılıqlı etimada əsaslanan işbirliyinin
həyata keçirildiyini qeyd etdi.
    Dövlətimizin başçısı ölkəmizə
qoyulan investisiyaların bizə gös-
tərilən inamı nümayiş etdirdiyini
məmnunluqla vurğuladı.
    Prezident İlham Əliyev qeyd
etdi ki, BP şirkətinin uzun illər bun-
dan əvvəl Azərbaycanda fəaliyyətə
başlaması ölkəmizin iqtisadi inki-
şafında və respublikamızda inves-
tisiya layihələrinin həyata keçiril-
məsində mühüm rol oynayıb. Döv-
lətimizin başçısı hazırda Azərbay-
can-BP əməkdaşlığının bərpaolunan
enerji sahəsi ilə bağlı yeni mərhələyə
qədəm qoyduğunu dedi və bunun
region üçün çox gözəl nümunə ol-
duğunu bildirdi.
    Ölkələrimiz arasında siyasi əla-
qələrin yüksək səviyyədə olduğunu

qeyd edən Azərbaycan Prezidenti
bir daha Leo Dokertinin səfərinin
əlaqələrimizin inkişafı ilə bağlı mə-
sələlər barədə fikir mübadiləsinin
aparılması baxımından əhəmiyyətinə
toxundu.
    Dövlətimizin başçısı vurğuladı
ki, antiterror tədbirləri nəticəsində
Azərbaycan suverenliyini tam şə-
kildə bərpa etdi.
    Prezident İlham Əliyev Azər-
baycan ilə Ermənistan arasında
sülh müqaviləsinin imzalanması
üçün artıq hər hansı əngəlin ol-
madığını deyərək ölkəmizin re-
gional sülh gündəliyini dəstəklə-
diyini, sülh müqaviləsi və iki ölkə
arasında münasibətlərin normal-
laşdırılması üçün Azərbaycanın
Ermənistan ilə dialoqa hazır ol-
duğunu vurğuladı.
    Qonaq da öz növbəsində ölkə-
sinin bu prosesə dəstək verməyə
hazır olduğunu ifadə etdi.

***
    Həmin gün Azərbaycan Respub-
likasının Prezidenti İlham Əliyev
İslam Əməkdaşlıq Təşkilatının Baş
katibi Hissein Brahim Tahanı da
qəbul edib.

Azərbaycan Prezidenti İlham Əliyev Böyük Britaniyanın dövlət katibinin müavini, Avropa və Şimali Amerika üzrə 
dövlət nazirini qəbul edib



    Naxçıvan Muxtar Respublikası Rəqəmsal İnkişaf və Nəqliyyat
Nazirliyinin təşkilatçılığı ilə “Heydər Əliyev İli” çərçivəsində Da-
şınmaz Əmlak və Torpaq Məsələləri üzrə Dövlət Xidməti ilə birgə
“Rəqəmsal dünyamız – GEO Data” mövzusunda elmi-praktiki
konfrans keçirilib.
    Konfransı giriş sözü ilə açan Naxçıvan Muxtar Respublikası rə-
qəmsal inkişaf və nəqliyyat nazirinin müavini, nazir vəzifələrini
müvəqqəti icra edən Rahid Ələkbərli konfransın əhəmiyyətinə to-

xunaraq vurğulayıb ki,
dövrümüzdə coğrafi ob-
yektlərin təsvirinin ve-
rilməsi və yaxud onların
canlı xəritələrə köçü-
rülməsinin bir sıra üs-
tünlükləri mövcuddur.

Hazırlanmış rəqəmsal xəritələrdə muxtar respublikanın inzibati
ərazi vahidləri ilə yanaşı, bir sıra infrastruktur, kommunikasiya və
digər xəritə səviyyələrinin yaradılması və mütəmadi işlənməsi
mümkündür.
    Naxçıvan Muxtar Respublikası Daşınmaz Əmlak və Torpaq
Məsələləri üzrə Dövlət Xidmətinin rəisi Müslüm Cabbarzadə “Rə-
qəmsal xəritələr – müasir çağırışlar” mövzusunda çıxış edərək
bildirib ki, hər sektordan minlərlə istifadəçi ünsiyyət qurmaq,
təhlil aparmaq, məlumatı bölüşmək və mürəkkəb problemləri həll
etmək üçün rəqəmsal xəritələrin imkanlarından istifadə edir.
Həmçinin, rəqəmsal xəritələrin üstünlüklərindən bəhs edərkən vur-
ğulanıb ki, Coğrafi İnformasiya Sistemindən istifadə etməklə
yaradılan xəritələr hər kəs üçün əlçatandır. Belə ki, vətəndaşlar is-
tənilən vaxt, istənilən yerdə tətbiqləri yükləməklə kompüterlərində,
planşetlərində və ya smartfonlarında CİS-dən (Coğrafi İnformasiya
Sistemi) istifadə edə bilərlər. 
    Sonra Naxçıvan Muxtar Respublikası Rəqəmsal İnkişaf və Nəq-
liyyat Nazirliyinin və Daşınmaz Əmlak və Torpaq Məsələləri üzrə
Dövlət Xidmətinin əməkdaşlarının canlı xəritələrin emalı, işlənməsi
kimi müxtəlif mövzularda təqdimatları dinlənilib.
    Konfrans sual-cavab sessiyası ilə davam edib.

Naxçıvan Muxtar Respublikası Rəqəmsal
İnkişaf və Nəqliyyat Nazirliyinin mətbuat xidməti

Rəqəmsal dünyamız – canlı xəritələr

223 noyabr 2023-cü il “Şərq qapısı” qəzeti

    Noyabrın 22-də Azərbaycanda
ədliyyə orqanlarının yaranmasının
105-ci ildönümü münasibətilə Nax-
çıvan Muxtar Respublikası Ədliyyə
Nazirliyində tədbir keçirilib. Tədbir
iştirakçıları əvvəlcə Ümummilli
 Liderimiz Heydər Əliyevin Naxçıvan
şəhərində əzəmətlə ucalan abidəsi
önünə gül dəstələri düzüb, ədliyyə
strukturunun təkmilləşdirilməsi işin-
də böyük xidmətlər göstərən dahi
şəxsiyyətə ehtiramlarını ifadə edib-
lər. Sonra Heydər Əliyev Muzeyi
ziyarət olunub.
    Naxçıvan Muxtar Respublikası
Ədliyyə Nazirliyində davam edən
tədbirdə nazirliyin inzibati binasının
foyesində yeni yaradılan Ümummilli
Liderimiz Heydər Əliyevin büstü
önünə gül çələngi qoyulub, Ulu
Öndərin və ölkəmizin ərazi bütöv-
lüyü uğrunda canından keçən şə-
hidlərin əziz xatirəsi bir dəqiqəlik
sükutla yad edilib. 
    Naxçıvan Muxtar Respublikasının
ədliyyə naziri vəzifələrinin müvəq-
qəti icraçısı, nazir müavini Hüseyn
Səfərov ədliyyə işçilərini peşə bay-
ramı münasibətilə təbrik edib, 105
yaşını qeyd edən nazirliyin tarixinə
nəzər salıb. Nazir müavini Ümum-
milli Lider Heydər Əliyevin siyasi
hakimiyyətinin hər iki dövründə əd-
liyyə sisteminin inkişafındakı əvəzsiz

xidmətlərindən bəhs edib. Qeyd olu-
nub ki, Ulu Öndər Heydər Əliyevin
rəhbərliyi ilə Ədliyyə Nazirliyinin
Əsasnaməsinin təsdiq edildiyi günü
– 22 noyabr tarixini ədliyyə işçiləri
həmin günü daim böyük fəxr və
qürur hissi ilə qeyd edirlər. Hüseyn
Səfərov ölkə başçısı cənab İlham
Əliyevin ədliyyə fəaliyyətinə verdiyi
önəm və əhəmiyyətə diqqət çəkərək
ilk dəfə 2006-cı ildə Ədliyyə
 Nazirliyinə hüquq-mühafizə statusunun
verilməsinin ədliyyə tarixində mü-
hüm addım olduğunu qeyd edib,
dövlətimizin rəhbərinin bu sahədə
həyata keçirdiyi digər tədbirlərdən
söhbət açıb.
    Naxçıvan Muxtar Respublikası
Ali Məhkəməsinin sədri Səadət
Bektaşi peşə bayramı münasibətilə

təbriklərini çatdıraraq bildirib ki,
Azərbaycanda ədliyyə sahəsi 1918-ci
ildən etibarən çox keşməkeşli yollar
keçib, dahi şəxsiyyət Heydər Əliyevin
rəhbərliyi ilə özünün yeni təkmil-
ləşmə, inkişaf dövrünə qədəm qo-
yub. Ölkə başçısı cənab İlham
 Əliyev isə qanunvericilik bazasını
təkmilləşdirməklə bu sahənin struk-
turunu dövrün tələblərindən irəli
gələn şəkildə yenidən formalaşdırıb. 
    Naxçıvan Muxtar Respublika-
sında Azərbaycan Respublikası Pre-
zidentinin səlahiyyətli nümayəndə-
sinin müavini Samir Seyidəhmədli
çıxışında qeyd edib ki, bu gün Nax-
çıvan özünün yeni inkişaf mərhə-
ləsini yaşayır. Bu prosesdə hər kəsin
üzərinə ciddi məsuliyyət və vəzifələr
düşür. Vurğulanıb ki, Ulu Öndərin

Azərbaycana ikinci dəfə siyasi ha-
kimiyyətə qayıdışından sonra bütün
sahələrdə olduğu kimi, ədliyyə sis-
temində də struktur islahatları apa-
rılıb, ədliyyə orqanlarının təkmil-
ləşdirilməsi prosesi uğurla həyata
keçirilib. Naxçıvanda da ədliyyə
orqanlarının formalaşdırılması işində
Ulu Öndərin böyük rolu olub, dahi
şəxsiyyətin “Azərbaycan Respub-
likası Prezidentinin bəzi fərmanla-
rına dəyişikliklər və əlavələr edil-
məsi barədə” 2002-ci il 24 avqust
tarixli Fərmanı ilə Naxçıvan Muxtar
Respublikası Ədliyyə Nazirliyinə
əlavə səlahiyyətlər verilib. 
    Ölkə Prezidenti cənab İlham
Əliyevin 2023-cü il 5 iyun tarixli
Sərəncamı ilə təsdiq olunan “Nax-
çıvan Muxtar Respublikasının so-

sial-iqtisadi inkişafına dair 2023-
2027-ci illər üçün Dövlət Proqra-
mı”nın əhəmiyyətini vurğulayan
səlahiyyətli nümayəndənin müavini
Samir Seyidəhmədli Naxçıvanda
ədliyyə sahəsində islahatların davam
etdirilməsinin vacibliyini diqqətə
çatdırıb, əməkdaşların peşə bayra-
mını təbrik edib, fəaliyyətlərində
uğurlar arzulayıb. 
    Tədbirdə qeyd olunub ki, ölkə
Prezidentinin 2023-cü il 21 noyabr
tarixli Sərəncamı ilə Naxçıvan Mux-
tar Respublikası Ədliyyə Nazirli-
yinin əməkdaşı Xəyal Eyvazov
“Dövlət qulluğunda fərqlənməyə
görə” medalı ilə təltif edilib. Xəyal
Eyvazov əməyinə verilən yüksək
qiymətə görə minnətdarlıq edib,
bundan sonra da vəzifəsinin öhdə-
sindən layiqincə gəlməyə çalışaca-
ğını vurğulayıb. 
    Sonra 22 noyabr – ədliyyə işçi-
lərinin peşə bayramı günü münasi-
bətilə qulluqda fərqlənən 5 əmək-
daşa vaxtından əvvəl rütbə, 3 əmək-
daşa fəxri fərman verilib, 7 əmək-
daşa isə təşəkkür elan edilib. 
    Sonda tədbir iştirakçıları Nax-
çıvan Muxtar Respublikası Ədliyyə
Nazirliyinin inzibati binasının fo-
yesində yaradılan guşələrlə tanış
olublar.

- Nail ƏSGƏROV

Naxçıvanda ədliyyə orqanlarının yaranmasının 105 illiyi qeyd olunub

    22-23 noyabr tarixlərdə Azərbaycan Respublikasının
İnsan Hüquqları üzrə Müvəkkili (Ombudsman) və Bey-
nəlxalq Qızıl Xaç Komitəsinin (BQXK) Azərbaycan Res-
publikasındakı Nümayəndəliyinin birgə təşkilatçılığı ilə
“Beynəlxalq humanitar hüquq çərçivəsində xüsusi ka-
teqoriyaya aid şəxslərin hüquqlarının müdafiəsinin
praktiki aspektləri” mövzusunda seminar təşkil edilib.
    Azərbaycan Respublikasının İnsan Hüquqları üzrə
Müvəkkili (Ombudsman) Səbinə Əliyeva seminarın bey-
nəlxalq humanitar hüquq sahəsində bilik və bacarıqların
artırılması, müsbət təcrübələrin öyrənilməsi baxımından
əhəmiyyətini vurğulayıb. Bildirilib ki, Ermənistan tərəfindən
Birinci və İkinci Qarabağ müharibəsi zamanı itkin düşmüş
4 minə yaxın vətəndaşımızın taleyi, 30 ilə yaxın işğal
dövründə, habelə ondan sonrakı illərdə Qarabağ və Şərqi
Zəngəzur bölgəsindəki ərazilərimizdə basdırılmış çoxsaylı
mina və partlamamış sursatların, eyni zamanda zorakı
üsullarla qətlə yetirilməklə beynəlxalq hüquq normalarına
zidd şəkildə  dəfn edilmiş soydaşlarımıza aid kütləvi mə-
zarlıqların xəritə-sxemləri barədə dəqiq məlumatlar hələ
də Azərbaycana təhvil verilməyib. Ermənistan tərəfindən
beynəlxalq humanitar hüquq normalarının davamlı olaraq
pozulması faktlarını özündə əks etdirən  və dünya ictima-
iyyətinin diqqətini onların aradan qaldırılmasına cəlb
etmək məqsədilə tərəfimizdən hazırlanan  hesabatlar insan
hüquqları baxımından mühüm əhəmiyyət daşıyır. 
    Beynəlxalq Qızıl Xaç Komitəsinin Azərbaycan Res-
publikasındakı Nümayəndəliyinin başçısı Draqana Koiç
bildirib ki, seminar vasitəsilə BQXK-nın Azərbaycanda
gördüyü işlər və digər fəaliyyət istiqamətləri, eyni
zamanda silahlı münaqişə ilə əlaqədar saxlanılmış şəxslər,
itkin düşmüş şəxslər və onların ailələri, mina və partla-
mamış sursatların qurbanları və onların ailələrinin mü-
dafiəsi barədə ətraflı məlumat əldə ediləcək. 
    Vurğulanıb ki, müstəqil təşkilat olan Beynəlxalq Qızıl
Xaç Komitəsi üçün müdafiə məsələləri ona dörd Cenevrə
Konvesiyası əsasında həvalə edilmiş mandatının özəyində
dayanır. Bu təşkilat münaqişə zamanı beynəlxalq humanitar
fəaliyyəti istiqamətləndirir, həmçinin humanitar hüququn
ümumdünya humanitar prinsiplərini inkişaf etdirir və
gücləndirir. 
    Çıxış edənlər seminarın işinə uğurlar arzu edib. 
    Sonra BQXK-nın Şərqi Avropa və Mərkəzi Asiya
üzrə Regional koordinatoru Andrey Kozik və digər rəsmi
şəxslərin  mövzu ətrafında məruzələri dinlənilib, praktiki
təqdimatlar olub. Tədbir iştirakçılarını maraqlandıran
suallar cavablandırılıb. 
    Bu gün də davam edən seminarda mövzu ilə bağlı
məruzələr dinləniləcək və tədbirin sonunda iştirakçılara
sertifikatlar təqdim olunacaq. 
    Seminar iştirakçıları “Şərq qapısı” qəzetinə müsahibə
verib:

Səbinə Əliyeva – Azərbaycan Respublikasının İnsan
Hüquqları üzrə Müvəkkili (Ombudsman): – İki gün
davam edən seminarda xarici
ekspertlər öz bilik və baca-
rıqlarını Naxçıvanda fəaliyyət
göstərən dövlət  qurumlarının
nümayəndələri ilə bölüşürlər.
Məlumdur ki, Azərbaycan
hər zaman beynəlxalq hü-
ququn norma və prinsiplərinə hörmətlə yanaşıb, onlara
riayət edib. Təəssüf hissi ilə qeyd etməliyəm ki, Azər-

baycana qarşı biz bu hörməti görmürük. Çünki ən çox
mina terrorundan əziyyət çəkən ölkələrdən biri məhz Azər-
baycandır. 44 günlük Vətən müharibəsi  və ondan sonrakı
dövrlərdə Ermənistan tərəfindən beynəlxalq humanitar
hüquq normalarının pozulması faktları ilə əlaqədar tərəfi-
mizdən, ümumilikdə, 18 hesabat, 29 bəyanat, 7-si video-
müraciət olmaqla, 60 müraciət hazırlanaraq beynəlxalq
qurum və məhkəmələrə təqdim edilib. Hesabatlardan biri
işğaldan azad edilmiş ərazilərdə mina probleminə, digəri
isə Birinci Qarabağ müharibəsi dövründə itkin düşmüş
soydaşlarımıza həsr edilib. Hesab edirik ki, belə konfrans
və seminarların təşkili, həmçinin Naxçıvan Muxtar Res-
publikasında keçirilməsi olduqca vacib və əhəmiyyətlidir.
Bu konfranslar vasitəsilə biz öz haqlı mövqeyimizi daha
yaxşı və bilavasitə çatdırmaq imkanı əldə etmiş oluruq. 
    Naxçıvanda Qərbi Azərbaycanla bağlı keçiriləcək
konqres haqqında danışan Səbinə Əliyeva  qeyd etdi ki,
Azərbaycanın ən ağrılı məsələlərindən biri də bir milyona
yaxın məcburi köçkün və qaçqın soydaşımızın olmasıdır.
Ötən əsr ərzində əzəli torpaqlarımızdan soydaşlarımız
didərgin salınıb, onların fundamental hüquqları pozulub.
Qərbi Azərbaycan İcmasının da təşkilatçılığı ilə keçiriləcək
konqres qərbi azərbaycanlıların səsinin dünya ictimaiy-
yətinə çatdırılması, onların öz doğma yurdlarına qayta-
rılması, hüquqlarının tanınması baxımından böyük əhə-
miyyət kəsb edəcək. 
     Draqana Koiç – BQXK-nın Azərbaycan Respublika-
sındakı Nümayəndəliyinin başçısı: – Beynəlxalq Qızıl

Xaç Komitəsinin Azərbaycan-
dakı fəaliyyəti 30 ildən artıqdır
ki, davam edir. Komitə bu illər
ərzində müvafiq dövlət qurum-
ları ilə əməkdaşlıq edərək müx-
təlif layihələr həyata keçirib.
Bu mənada, Azərbaycan Qızıl

Aypara Cəmiyyəti ilə birgə layihələr xüsusi qeyd olunmalıdır. 
    Beynəlxalq Qızıl Xaç Komitəsinin əməkdaşları mün-
təzəm olaraq Azərbaycanda saxlanılan erməniəsilli şəxs-
lərə, həmçinin Ermənistanda saxlanılan azərbaycanlılara
baş çəkir. Bu başçəkmələr zamanı əməkdaşlarımız sax-
lanılan şəxslərin şəraiti  ilə və onlarla rəftarla maraqlanır,
həmçinin də bu şəxslərin ailələri ilə əlaqə yaratması
üçün şəraitin olduğunu yoxlayır və bu şəraiti yaradır.
Biz Beynəlxalq Qızıl Xaç Komitəsi olaraq bu şəxslərə
baş çəkdikdə bu fəaliyyətin  nəticəsində  bütün məlumatlar,
məsələlər ancaq əlaqədar qurumlarla ikitərəfli konfidensial
sürətdə bölüşdürülür  və müzakirə olunur. Hər iki tərəflə
istər Azərbaycan, istərsə də Ermənistan tərəfi ilə Bey-
nəlxalq Qızıl Xaç Komitəsi mütəmadi olaraq bu məsələləri
müzakirə edir. Sonuncu saxlama yerlərinə başçəkmələr
oktyabr ayının sonu, noyabrın əvvəli olub.

- Güntac ŞAHMƏMMƏDLİ

Xüsusi kateqoriyaya aid şəxslərin hüquqlarının müdafiəsinə
həsr olunmuş seminar     AMEA Naxçıvan Bölməsində Tarix, Etnoqrafiya və Arxeologiya

İnstitutunun təşkilatçılığı ilə Ümummilli Lider Heydər Əliyevin
100 illik yubileyi çərçivəsində “Ulu Öndər Heydər Əliyevin fəaliy-
yətinin Naxçıvan dövrü” mövzusunda elmi konfrans keçirilib.
    Konfransı giriş sözü ilə açan AMEA Naxçıvan Bölməsinin
sədri, akademik İsmayıl Hacı-
yev Ümummilli Lider Heydər
Əliyevin siyasi fəaliyyətindən,
xüsusilə bu fəaliyyətin Naxçıvan
dövrünün tariximizə bəxş etdiyi
mühüm tarixi günlərdən danışıb.
Vurğulanıb ki, ötən əsrin 90-cı
illərində ölkəni düşdüyü çətin vəziyyətdən yalnız qeyri-adi idarəetmə
bacarığına malik dövlət xadimi – Heydər Əliyev xilas edə bilərdi. 
    “Heydər Əliyev İli” çərçivəsində AMEA-da, eləcə də Naxçıvan
Bölməsində nəşr olunan əsərlərdən söz açan akademik diqqətə
çatdırıb ki, il ərzində bölmədə Ulu Öndərə həsr olunmuş 2 mono -
qrafiya, 1 kitab və ikicildlik konfrans materialları çapdan çıxıb.
    Konfrans öz işini elmi məruzələrin təqdimatı ilə davam etdirib.
    Dosent Asəf Orucov, tarix üzrə fəlsəfə doktoru Musa Quliyev,
dosent Zeynəb Quliyeva və böyük laborant Səfər Əliyev müxtəlif
mövzularda məruzələrlə çıxış ediblər.
    Sonda suallar cavablandırılıb.

AMEA Naxçıvan Bölməsinin mətbuat xidməti

Ulu Öndər Heydər Əliyevin fəaliyyətinin 
Naxçıvan dövründən bəhs edən konfrans 

    Tarixi sənədlərdən aydın olur ki, qədim
Azərbaycan torpaqlarından azərbaycanlıların
çıxarılması və burada ermənilərin yerləşdiril-
məsi məhz 19-cu əsrin əvvəllərindən başla-
mışdır. 1813-1828-ci illərdə Gülüstan və Türk-
mənçay müqavilələri bağlandıqdan sonra azər-
baycanlıların xeyli hissəsi İrəvan xanlığından
qovulmuş və onların yerinə ermənilər köçürülüb
gətirilmişdir. Türkmənçay müqaviləsindən
sonra general Lazerevin təşəbbüsü ilə İrandan
45 min erməni Zaqafqaziyaya, o cümlədən
Azərbaycana köçürülmüşdür. Köçürmədə baş-
lıca məqsəd çar Rusiyası ilə daim ziddiyyətdə
olan Türkiyə və İran dövlətləri qarşısında
özünə sadiq xristian dövləti yaratmaq, lazım
olanda bu dövlətdən maşa kimi istifadə etmək,
eyni zamanda yerli xalqı zəiflətmək və onun
etnik tərkibini dəyişdirmək idi. 
     Çar Rusiyasının hakim dairələrində yaxşı
başa düşürdülər ki, Naxçıvan türk xalqlarını
birləşdirən körpüdür, buna görə də onların türk-
lərlə yaxınlaşmasının qarşısını almaq məqsədilə
erməniləri qızışdırıb ayrı-ayrı yerlərdə, xüsusən
Naxçıvan, Zəngibasar, Basarkeçər, Zəngəzur
və sair yerlərdə kütləvi qırğınlar təşkil edirdilər.
Köçkünlər ərazinin ən səfalı yerlərində, xüsusən
albanlara məxsus xristian abidələrinin olduğu
kəndlərdə yerləşdirilirdi. Tarixi faktlar sübut
edir ki, təkcə 1828-ci ildə Naxçıvan əyalətinə
İrandan 2551 erməni ailəsi köçürülmüşdür.
Köçkünlər, əsasən, əliboş gəlirdilər və hökumət
yerli əhalini məcbur edirdi ki, özlərinin münbit
torpaqlarını, yaşayış evlərinin bir hissəsini
onlara versinlər. Ermənilərin böyük yaşayış
məntəqələrində yerləşdirilməsinə xüsusi diqqət
verilirdi. Tarixi sənədlərdə göstərilir ki, 1826-
28-ci illər Rusiya-İran müharibəsi nəticəsində
Rusiya Naxçıvan və İrəvan xanlıqlarını işğal
etmiş və bu əraziləri süni yolla erməniləşdirməyə
çalışmışdır. Həmin tarixi hadisələrin və ermə-
nilərin Naxçıvana gətirilməsinin canlı şahidi,
iştirakçısı olmuş rus yazıçısı və diplomatı Qri-
boyedov məhz o dövrlərdə Naxçıvanı “müsəl-
man ölkəsi” adlandırırdı.
    Tədqiqatçıların araşdırmalarında Azərbay-
canın tarixi ərazilərindən olan Dərələyəz ma-
halında əhalinin tərkibi diqqəti xüsusilə cəlb
edir. Rus işğalından sonra Naxçıvan dairəsinin
Dərələyəz mahalı adlanan ərazisi iki hissəyə
ayrılıb; Qərbi və Şərqi Dərələyəz. Qərb his-
səsində 9 kənddə ailələrin ümumi sayı 346
olub ki, ondan 252-si Azərbaycan türk ailəsi,
37-si isə İrandan köçürülmüş erməni ailələri
idi. Şərqi Dərələyəz 24 dağılmış və 37 yaşayış

olan kəndi əhatə edirdi. Burada ailələrin
sayı 907 idi. Ondan 660-ı azərbaycanlı,
247-si isə İrandan köçürülmüş erməni
ailəsi idi. Göstərilən dəlillər və rəqəmlər
bir daha sübut edir ki, rus çarının və-
siyyətini yerinə yetirən sovet imperiyası
“Ermənistan” adlanan respublikanı
azərbaycanlıların qədim ata-baba tor-
paqları üzərində bərqərar etmişdir. 

Ermənilər isə sahibləndikləri qədim
Azərbaycan torpaqlarını azərbaycan-
lılardan təmizləmək üçün ən iyrənc
vasitələrə, o cümlədən kütləvi qırğın-
lara, soyqırımına əl atdılar. 

    Tarixi vərəqlədikcə məlum olur ki, 1905-
1907-ci illərdə ruslar və ermənilər tərəfindən
azərbaycanlılara qarşı böyük qırğınlar törədilmiş
və bir çox yerlər dağıdılaraq viran edilmişdir.
1918-1920-ci illərdə ermənilərin istər Ermə-
nistanda, istərsə də Naxçıvan, Şərur-Dərələyəz
və Ordubad qəzalarında törətdikləri cinayətlər
daha dəhşətli olmuşdur. 1920-ci il martın 21-də
Novruz bayramı günü Zəngəzur tərəfdən 10
min nəfərdən ibarət olan erməni silahlı dəstələri
Ordubad qəzasının kəndlərinə basqın edərək
kəndləri yandırmış, əhalinin bir qismini
 öldürmüş və əmlaklarını talan etmişlər. M.S.
Ordubadi 1911-ci ildə çap etdirdiyi “Qanlı
sənələr” adlı əsərində, konkret tarixi sənədlər,
çoxlu müxbir məktubları və şəxsi müşahidələri
əsasında 1905-1906-cı illərdə törədilmiş milli
qırğın siyasətini, onun başlanma səbəblərini,
mahiyyətini, gedişini və nəticələrini obyektiv
surətdə işıqlandırmağa müvəffəq olmuşdur.
Onu da qeyd etmək lazımdır ki, müəllif “Du-
manlı Təbriz”, “Gizli Bakı”, “Döyüşən şəhər”
romanlarında “Həyatım və mühitim” adlı qiy-
mətli xatirələrində də yeri gəldikcə milli
qırğınla bağlı söz açmış, qaçqınlıq məsələsinə
toxunmuşdur.
    Tarixi mənbələrdən aydın olur ki, 1917-ci
il çevrilişindən sonra Zaqafqaziyanın başqa
rayonlarında olduğu kimi, Naxçıvan vilayətində
də çox mürəkkəb siyasi vəziyyət əmələ gəl-
mişdir. 1918-ci ilin əvvəllərində Naxçıvanda
Naxçıvan Milli Komitəsi yaradılmışdır. Paytaxtı
Naxçıvan olan bu Milli Komitənin əhatə etdiyi
ərazi Mehridən Uluxanlıya qədər idi. Hiyləgər,
xain ermənilər Naxçıvan Milli Komitəsinə
tabe olmayaraq 1918-ci ildə qədim Azərbaycan
yurdu olan İrəvan xanlığı ərazisində cəmi
9 kvadratkilometrlik bir sahədə erməni daşnak
dövləti yaratdılar. Daşnakların fikri Naxçıvan,
Zəngəzur, Qarabağ və başqa torpaqlar hesabına
Ermənistan ərazisini genişləndirmək idi.
1918-ci ilin may-iyun aylarında ingilis-ame-
rikan imperialistlərinin göstərişi ilə daşnak
generalı Andranik Ozanyanın “könüllü kor-
pusu” ilk soyqırımını Araz kənarında yerləşən
Yaycı kəndində aparmışdır. Bu qaniçənlər
kəndi talayaraq əhalini qılıncdan keçirmiş,
qadın, qoca və uşaqları Arazın sularında boğ-
muşlar. Həmin dövrdə yaşayan tarixçilər Yaycı
soyqırımında Arazın suyunun rənginin qırmı-
zıya döndüyünü yazırdı. Kəndin ortasında sa-
lınmış qəbiristanlıq qaniçən Andranik ordu-
sunun qətlə yetirdiyi insanların qəbirləridir.
    Yaycını yer üzündən silməyə çalışan erməni

quldurları Nehrəm kəndinə və Naxçıvana hü-
cum etdikdə vətənpərvərlər tərəfindən sarsıdıcı
zərbə alaraq geri oturdular. Həmin çətin gün-
lərdə Naxçıvana gəlmiş qardaş türk ordusunun
köməkliyi ilə biabırcasına məğlub olmuş An-
dranik öz ordusu ilə Sisyana çəkilməyə məcbur
olur. Bu hücum zamanı 18 kənd viran qoyulur,
Qahab, Sirab əhalisi qılıncdan keçirilir. Həmin
vaxtlar Azərbaycan Xalq Cümhuriyyəti düş-

düyü çətin vəziyyətlə əlaqədar olaraq Naxçı-
vana lazım olan köməyi göstərə bilmirdi.
Naxçıvan əhalisi, yerli ziyalılar erməni daş-
naklarına qarşı inadla mübarizə apardı və
mənfur düşmən öz arzusunu reallaşdıra bil-
mədi. Azərbaycan Xalq Cümhuriyyəti höku-
mətinin başçısı Nəsib bəy Yusifbəyli parla-
mentdəki çıxışlarından birində naxçıvanlıların
qəhrəmanlığı haqqında deyirdi: “İgid naxçı-
vanlılar, şərurlular bütün çətinliklərə özləri
qalib gəldilər, onlar həyatlarını, ailələrinin
şərəfini, var-dövlətlərini riskə qoyaraq, doğma
torpağa, Vətənə qovuşmaq üçün ayağa qalxıb
azad oldular və bununla da hökumətin işini
asanlaşdırdılar. Güman edirəm ki, haqq və
ədalət tərəfdarları bu qətiyyəti, fədakarlığı
və vətənpərvərliyi görəndən sonra naxçıvan-
lıların qanuni hüquqlarını danmayacaqlar”.
    Naxçıvanlıların qəhrəmanlığını mənfur
düşmənin özü belə etiraf edirdi. Ermənistanın
birinci baş naziri O. Kaçaznuni 1923-cü ildə
deyirdi: “Müsəlman Naxçıvanı və Şərurunda
inzibati tədbirlərlə qayda-qanun yarada bil-
mədik, silaha əl atmağa, qoşun yeritməyə,
dağıtmağa və qırğın törətməyə məcbur qaldıq.
Şərur, Naxçıvan kimi mühüm yerlərdə öz ha-
kimiyyətimizi, hətta silah gücünə qura bil-
mədik, məğlub olub geri çəkildik”. 
    Erməni millətçilərinin “böyük Ermənistan”
uğrunda mübarizələri sovet hakimiyyəti döv-
ründə Naxçıvana qarşı işğalçılıq siyasəti müs-
təvisinə keçərək bəzi yerlərdə müəyyən torpaq
sahələrinin qoparılması ilə nəticələndi. Təsadüfi
deyildir ki, ovaxtkı sovet rəhbərliyinin xeyir-
duası ilə reallaşdırılan bu siyasət strateji mə-
ramlara söykənərək Naxçıvan ərazisinin Azər-
baycandan ayrılmasına və faktiki olaraq təcrid
olunmasına gətirib çıxardı. 
    1918-ci ildə Azərbaycan Xalq Cümhuriyyəti
yaranarkən 114 min kvadratkilometr sahəsi
olduğu halda, hazırda respublikamız 86,6 min
kvadratkilometr sahəyə malikdir. 27,4 min
kvadratkilometr torpaq sahəmizin əksəriyyəti
Ermənistana “pay” verilmişdir. Zaqafqaziya
Mərkəzi İcraiyyə Komitəsi Rəyasət Heyətinin
18 fevral 1929-cu il tarixi Qərarı ilə Naxçıvan
Muxtar Respublikasının 9 kəndi 625 kvad-
ratkilometr sahə ilə birlikdə Ermənistana qa-
tılmışdır. 1920-ci ildə Zəngəzur və Göyçə
mahalları Ermənistana verilmişdir. 1948-49-cu
illərdə 100 min nəfər, 1988-ci ildə 200 min
nəfər azərbaycanlı sonuncu nəfərinədək zorla
Ermənistandakı dədə-baba torpaqlarından kö-
çürüldü, ermənilər “Ermənistan ermənilər
üçündür!” şüarını həyata keçirdilər. 
    1929-cu il fevralın 18-də Zaqafqaziya Mər-
kəzi İcraiyyə Komitəsinin qərarı ilə Moskva
və Qars beynəlxalq müqavilələrinin şərtlərinə
məhəl qoymadan və bu müqaviləni imzalayan
dövlətlərlə razılaşdırılmadan Naxçıvana məxsus
ərazilər – Şərur rayonunun Xaçik, Horadiz,
Ordubad rayonunun Karçevan, Şahbuz rayo-
nunun Orbin, Sultanbəy, Ağxəc, Səs, Almalı
və İtqıran kəndləri Ermənistan SSR-in tərkibinə
verilmişdir. Ermənistana verilən ərazilərin
ümumi sahəsi 657 kvadratkilometr təşkil
edirdi. Bunlardan əlavə, Cəbrayıl qəzasının
Zəngilan nahiyəsi tabeliyində olan azərbay-

canlıların yaşadıqları Aldərə, Lehvaz və Nüvədi
kəndlərinin sakinlərinin rayon mərkəzindən
uzaq olmaları barədə narazılıqlarından məha-
rətlə istifadə edən ermənilər bu regionda yeni
rayon yaratmaqla həmin kəndləri də Ermənistan
SSR ərazisinə qatmışlar. Belə ki, 1930-31-ci
illərdə bu yolla süni şəkildə Mehri rayonu ya-
radılmış, Naxçıvanın ərazi cəhətdən Azərbay-
canla əlaqəsi kəsilmişdir. 
    1928-1932-ci, 1942 və 1963-cü illərdə
Azərbaycan SSR-in, o cümlədən Naxçıvan
ərazisinin topoqrafik xəritələri tərtib edilərkən
milliyyətcə erməni və rus olan kartoqraflar
Naxçıvanın ziyanına və Ermənistanın xeyrinə
yönəldilən çoxlu təhriflərə yol vermiş, beləliklə,
vahid dövlət məkanında daşnak Ermənistanın
yeni torpaqlar zəbt etmək siyasəti hiyləgər
yollarla davam etdirilmişdir. Belə ki, 1969-cu
ilin may ayında Azərbaycan SSR Nazirlər
Soveti Azərbaycanın və Naxçıvanın sərhəd
kəndlərinin bir hissəsinin Ermənistana veril-
məsi haqqında qərar qəbul etmişdir. Lakin
bundan iki ay sonra Azərbaycanda hakimiyyətə
gələn dahi rəhbər Heydər Əliyevin qətiyyəti
nəticəsində həmin qərar həyata keçirilməmişdir.
Ermənistan və onun Moskvadakı havadarları
dahi rəhbər Heydər Əliyev siyasi hakimiy-
yətdən uzaqlaşdırıldıqdan sonra ərazi və
torpaq iddialarını reallaşdıra bilmişdir. 
    20-ci əsrin 90-cı illərində SSRİ-nin dağılması
və bununla bağlı milli azlıqların iddiaları dal-
ğasında formalaşan şəraitdən istifadə edərək
Ermənistanın hakimiyyət dairələri öz ərazi
iddialarını bu dəfə açıq müharibə yolu ilə re-
allaşdırmağa başladılar. Naxçıvana qarşı ərazi
iddialarının vahid mərkəzdə hazırlanmasını
belə bir fakt sübut edir ki, 1990-cı ilin yanvar
ayının 19-dan 20-nə keçən gecə sovet qoşun-
larının Bakıya qanlı hücumundan 8 saat əvvəl
erməni-rus birləşmələri Naxçıvan Muxtar Res-
publikasına hücum etsə də, Sədərək istiqa-
mətində qanlı döyüşlər getməsinə baxmayaraq,
muxtar respublika sakinləri bir olaraq əliyalın
şəkildə öz torpağını qorudular. El bir olub
bütün çətinliklərə sinə gərdi və Vətənimizin
bu qədim yurdunda bugünkü müstəqil, azad
Azərbaycanın təməli atıldı. Onun baş memarı
isə xalqın böyük oğlu Heydər Əliyev idi. 
    Dahi rəhbərin qurub-yaratdığı, yox olmaq
təhlükəsindən xilas etdiyi Azərbaycan bu gün
dünya dövlətləri arasında söz sahibi olan bir
ölkədir. Vətənimizin ayrılmaz tərkib hissəsi
olan qədim yurdumuz tarixin bir çox çətin-
liklərinə sinə gərərək öz milli kimliyini hər
zaman qoruyub və bu gün də qorumaqdadır.
Hər qarışından Vətən ətri, hər küncündən
igidlik təravəti gələn doğma yurdumuz əsrlərdir
ki, doğma anası Azərbaycanın ayrılmaz tərkib
hissəsi olub, baxmayaraq ki, 19-cu əsrin əv-
vəllərində onu Vətənindən qismən ayırıblar,
etnik tərkibini dəyişməyə çalışıblar. Bu yurdu
bir neçə kilometrlik torpaq sahəsi ilə öz ana-
sından ayırsalar da, ürəyi həmişə Azərbaycanla
bir döyünüb. Ümid edib ki, bizi ayıran yollar
bir zaman gələcək yenə də birləşdirəcək. Və
bu zaman o zamandır. Şanlı Vətən müharibə-
sinin igid qəhrəmanları düşməni diz çökdürərək
bu sevinci yaşatdı öz yurduna. Bir zamanlar
Naxçıvanı Azərbaycandan ayıran Zəngəzur
bu gün bizi bir-birimizə birləşdirən körpü
olacaq. Dahi türk atasının dediyi kimi: “Əmi-
nəm ki, Azərbaycan bir gün haqqı olan müs-
təqilliyi yenidən qazanacaq və Naxçıvan Tür-
kiyəni Azərbaycanla bağlayacaq, Türküstana
qapı olacaq”. Bəli, Türk dünyasının atası
Türkiyə dövlətinin qurucusu Mustafa Kamal
Atatürkün dediyi həmin günə az qalıb. Vətən
müharibəsindən sonra qazanılan Zəfərin sa-
yəsində Azərbaycanın ayrılmaz hissəsi olan
Naxçıvan əzəli torpağımız olan Zəngəzur
dəhlizi vasitəsilə Türk dünyasına açılan qapı,
türk respublikalarını bir-birinə birləşdirən
körpü olacaq. Ümidlərin, xəyalların gerçəyə
döndüyü körpü. 

- Ramiyyə ƏKBƏROVA 

  “Şərq qapısı” qəzetinin 28 mart 1998-ci il sayında dərc edilən “Deportasiya
tarixi və Naxçıvan” adlı konfransın materialları əsasında

     Naxçıvan torpağını qarış-qarış dolaşdıqca, tarixin toz basmış səhifələrini vərəqlədikcə,
məğlubedilməzliyi, qəhrəmanlığı, torpaq sevgisi, vətənsevərliyi ilə özünü təsdiq edən Oğuz
türkünün şanlı tarixini görürük. Hər daşında ox nişanı olan bu torpağın özü qədər ulu və qədim
olan, doğma və əzəmətli səslənən “Naxçıvan” sözü hər bir azərbaycanlı üçün əzizdir. Çünki
Naxçıvan tarixboyu türk-islam aləminin alınmaz qalası, Azərbaycan dövlətçiliyinin əməl və
yaddaş mərkəzi olub. Bu səbəbdəndir ki, düşmənlərimiz yüz illər boyu bu torpaqlara sahiblənməyə
çalışıblar, ancaq acı məğlubiyyətdən başqa heç nə əldə edə bilməyiblər. Yurdumuzu bir zamanlar
ana Vətəni Azərbaycandan ayırıb, erməni millətçilərinin əli ilə erməniləşdirməyə cəhd göstərsələr
də, naxçıvanlılar buna nail olunmasına macal verməyib. 

Deportasiya tariximiz və Naxçıvan
Tarixi Azərbaycan torpaqları

    Muxtar respublikamızda Qərbi
Azərbaycan torpaqlarından de-
portasiya olunan insanlar yaşayır.
Onlar doğma diyarın müxtəlif
rayon və kəndlərində məskunla-
şıblar. Babək rayonunun Gülşən -
abad kəndində yaşayan Suqra
Babayeva da onlardan biridir. O, 1987-ci
ildə  doğma torpağından deportasiya olunub.
    İndiki Paşalı (Əzizbəyov, Vayk)  rayonunun
Gabud kəndindən didərgin düşdüyünü deyən
müsahibim o günləri belə xatırlayır: – Gabud
kəndi rayon mərkəzindən bir az aralıda, Ax-
taçayın yaxınlığında yerləşir. Kəndimizin çox
qədim tarixi vardır, belə ki, babalarımız
kəndin əsasının X əsrdən əvvəl qoyulduğunu
deyirdilər. Kəndimizin adı “qayalıqda keçən

yol” mənasını ifadə edir və
bu gün onun adı erməni di-
linə uyğunlaşdırılaraq Kaput
qoyulub.  Müxtəlif vaxtlarda
ermənilər bizim kəndimizə

hücum edib, hələ 1918-ci ildə erməni təcavüzü
nəticəsində kənd sakinləri – azərbaycanlılar
deportasiya olunub. Yalnız sovet hökuməti
qurulandan sonra kəndi tərk edənlər doğma
yurdlarına qayıda biliblər. 1988-ci ildə isə
azərbaycanlılar tamamilə öz ata-baba yurd-
larından qovulublar. İndi həmin kənddə er-
mənilər yaşayır.
    Müsahibim söhbətinə belə davam etdi: –
Orada orta məktəbə getmişəm. Kəndimizdə

kənd təsərrüfatı yaxşı inkişaf etmişdi, sakinlər
əkinçilik, heyvandarlıq, meyvəçilik sahələri
ilə məşğul olurdu. Hər şey gözəl idi. Ta ki,
Ermənistan dövləti tərəfindən deportasiya
olunana qədər: 1987-ci ildə ermənilər burada
yaşamağa hüququmuzun olmadığını, buradan
çıxmalı olduğumuzu dedilər. Sumqayıt ha-
disələrindən sonra azərbaycanlılar qovulmağa,
yaşadıqları yerləri tərk etməyə məcbur qaldılar.
Həmin il bizim ailə də Gabuddan çıxmaq
məcburiyyətində qaldı. Mən onda 8-ci sinifdə
oxuyurdum. Hər şeyimizi evimizdə qoyub
gəldik. Ailədə 5 bacı, 5 qardaşıq. Ailəmizin
12 üzvü, eləcə də bütün qohum-tayfamızın
hamısı yaşadığı doğma yurdundan, evindən

didərgin salındı. Onların bir hissəsi Naxçıvana,
bir hissəsi isə Bakıya və digər rayonlarımıza
köç etdi. Biz əvvəlcə Naxçıvan şəhərinin
Qaraxanbəyli kəndində, bir müddətdən sonra
isə Kəngərli rayonunun Çalxanqala kəndinə
gedərək orada yaşadıq.  
    “Qəlbimizdə qubar bağlayan bu yaranın
sağalacağına inanırıq. Yenidən kəndimizə
qayıtmaq, evimizi görmək istəyirik”, –
deyən Suqra xanım Ali Baş Komandan
cənab İlham Əliyevin rəhbərliyi ilə 44
günlük şanlı Vətən müharibəsində əldə
edilən böyük Zəfərin onun, eləcə də Qərbi
Azərbaycandan didərgin düşən digər və-
təndaşlarımız üçün böyük ruh yüksəkliyi,
böyük ümidlər yaratdığını bildirdi. 

- Güntac ŞAHMƏMMƏDLİ 

Evimizə qayıtmaq istəyirik

MEHRİBAN SULTANOVA

    Rövşən müəllim dedi ki, Dərələyəz
mahalı 1920-ci ilə qədər, yəni Ermə-
nistanda sovet hökuməti qurulanadək
Şərur rayonunun inzibati ərazi vahidinə
daxil olub. Həmin tarixi hadisədən
sonra Azərbaycanın müəyyən əraziləri
Ermənistanda dövlət yaradılması adı
ilə bədnam qonşularımıza hədiyyə
edildi. Tarixi mənbələr, arxiv sənədləri
də belə deməyə əsas verir ki, XX
əsrin əvvəlində Dərələyəz mahalında
bir erməni belə yaşamayıb. Təəssüf
ki, əsrin sonunda vəziyyət tam əksinə
oldu, yəni bir nəfər də olsun, azər-
baycanlı həmin ərazidə qalmadı, min-
lərlə soydaşımız zorla doğma yurdla-
rından deportasiya edildi. Bildiyimiz
kimi, XX əsrdə Azərbaycan xalqı
4 dəfə deportasiyaya məruz qalıb:
1905-1907, 1918-1923, 1948-1953 və
ən nəhayət, 1988-ci ildən sonra. So-
nuncu sürgündən əvvəl  rayonda bir-
iki nəfər azərbaycanlı dövlət işində
işləyirdi. Hansı ki əsrin əvvəlində
bütün təşkilatlarda soydaşlarımız ça-
lışırdı. Sənəd dalınca getməyə peşman
idin. Bütün tanıtım lövhələrində yazılar
ancaq erməni dilində əksini tapmışdı.
Məcbur qalırdın ki, gedəcəyin ünvanı
onlardan soraqlaşasan. Azərbaycanlı
olduğunu öyrənəndə isə çox biganə,
etinasız münasibətlə üzləşirdin. Və
beləliklə, oxumuş, təhsil qazanmış
gənclər yavaş-yavaş həmin bölgədən
uzaqlaşıb ölkəmizin digər yerlərinə
köçməyə başladı. Gedən 50 nəfərdən,
demək olar ki, 10-u geri qayıdardı ya
yox. Və beləcə, erməni hiyləgərliyinin
acı nəticəsi olan bu “saman altından
su yeritmə” adlı deportasiya siyasəti
nəticəsində Dərələyəzdə məktəbə gedən
azərbaycanlı uşaqların, kolxozda, sov-
xozda işləyənlərin sayı bir neçə ildə
dəfələrlə azaldı. Bununla kənddə qo-
calma prosesi sürətləndi. Mən özüm
1975-ci ildə Qovuşuq kənd internat
orta məktəbini bitirib Naxçıvan Peda-
qoji İnstitutunda fizika-riyaziyyat fa-
kültəsi üzrə təhsilimi davam etdirdim...
Ermənilərin deportasiya siyasətinin
növbəti istiqaməti isə yeni evlərin ti-
kintisi ilə bağlı idi. Belə ki, bu məqsədlə
azərbaycanlılara istənilən miqdarda
pul, tikinti materialları verirdilər. Öz
aralarında isə “qoy tiksinlər onsuz da
bizə qalacaq”, – dediklərini eşidirdik.
Digər bir didərgin salma metodu isə
təbii fəlakətləri bəhanə gətirmələri idi.
Yəni yalandan deyirdilər ki, filan kənd-
də sürüşmə var oradakı insanlar mütləq
köçürülməlidi. Və beləcə, məcburi şə-
kildə azərbaycanlı əhalini çıxıb getməyə
vadar edirdilər. Buna nümunə kimi
iki kəndin adını çəkə bilərəm: Qalasar
və Gədikvəng kəndləri. Ancaq indi

şəkillərdən analiz edəndə görürük ki,
həmin yaşayış məntəqələrində bir metr
belə sürüşmə olmayıb.

    1988-ci ilin avqust ayında mahalın
8 nəfər ağsaqqaldan ibarət nümayəndə
heyəti əhalinin Qarabağ ərazisində
yerləşməyinə icazə alınması məqsədilə
Azərbaycan rəhbərliyinə müraciət etdi.
Lakin bu fikir yuxarıların niyyətinə
uyğun gəlmədiyindən həmin ağsaq-
qalları nəinki müdafiə etdilər, hətta
Mərkəzi Komitənin birinci katibi Və-
zirovun göstərişi ilə onlara əziyyət
verməkdən belə çəkinmədilər. Beləliklə,
deportasiya olunan azərbaycanlılar
Bakı, Sumqayıt və digər bölgələrdə
yerləşdirildi. Bu amil təbii olaraq dağ-

dan arana köçən əhalinin həyat tərzinə,
sağlamlığına da təsirsiz ötüşmədi. Mən
Dərələyəzdə vaxtilə 100, 105 yaşlarında
aktiv həyat tərzi keçirən, heyvandarlıqla
məşğul olan onlarla insan tanıyırdım.
Ancaq 1988-ci ildən sonrakı mənzərə
bu baxımdan heç də ürəkaçan deyil.
O yerlərin havası, suyu, bitkiləri, hə-
qiqətən də, cana dərman idi, camaatı
gümrah saxlayırdı. 
     Rövşən müəllim bildirdi ki, 1988-ci
ildən sonra Qərbi Azərbaycanda heç
bir azərbaycanlı ailə qalmadı: – Bu
məqamda, onu da xüsusi vurğulayım
ki, Dərələyəzdə sonuncu köçdən əvvəl

insanların ərzaq, çörək qıtlığı sarıdan
çəkdikləri səfalət pik nöqtəsinə çat-
mışdı, camaat məcburiyyətdən olan-
qalan mal-heyvanını kəsib yeyirdi.
Məhz həmin məqamda Naxçıvan qərbi
azərbaycanlıların köməyinə yetişdi.
Qovuşuq kənd sovxozunun direktoru
Paşa Məmmədovun təşəbbüsü ilə Nax-
çıvan komendantından alınan vertol-
yotla Naxçıvan şəhərindəki çörək za-
vodundan 8 xaşa (bir xaşa 4 çuval
həcmindədir) çörək Dərələyəz maha-
lının sakinlərinə paylandı... 1988-ci
ilin oktyabrında son olaraq 496 nəfər
Qovuşuq kəndini tərk etdi. Həmin
çətin anda da Naxçıvan Qərbi Azər-
baycandan köçənlərin dayaq məntəqəsi,
ümid yeri oldu, Naxçıvan camaatı gə-
lənləri paltarla, yeməklə təmin etdi,
əllərindən gəldiyi qədər soydaşlarımıza
dəstək durdu. Basarkeçər, Vedi tərəfdən
gələnlər Şərurda, Dərələyəzdən, Zən-
gəzurdan üz tutanlar isə Naxçıvan şə-
hərində qarşılandı. Mərkəz keçmiş in-
ternat məktəbinin, indiki Hərbi Liseyin
yeri idi. Qovuşuq kəndini tərk etməyə
məcbur qalan 496 azərbaycanlı, əslində,
ölümə gedəcəkdi. Amma... Belə ki,
ermənilər əvvəlcə həmin insanların
üst-başını yoxlayıb, qızıl zinət əşyalarını,
pullarını əllərindən alırlar. Daha sonra
onları “Kamaz” markalı maşına min-
dirirlər. Kalonun qarşısında polis, arxada
benzin maşını gedir. Məqsədləri isə
Dərələyəz mahalının Kotanlı kəndi ya-
xınlığında yerləşən “Qazma” dərəsində
azərbaycanlıların üzərlərinə benzin tö-
küb yandırmaq idi. Atam, bacım və
bacımın qızı da orada eyni aqibəti ya-
şayacaqdı. Xoşbəxtlikdən həmin vaxt
Naxçıvandan gedən maşın karvanı hə-
min dərənin aşırımını enir. Karvanlar
yan-yana gəldiyində ermənilərin ma-
şınında “Qaqo” adlı azərbaycanlı bayatı
söyləyir. Naxçıvandan olan maşın  kar-
vanında gedən bizim kolxozun direktoru
həmin səsi eşidir və maşını saxladır.
Beləliklə, milli folklorumuzun dəyərli
nümunəsi sayılan bayatı 496 azərbay-
canlının həyatının xilasına səbəb olur... 

    Rövşən Bağırov 1958-ci il iyunun 20-də Qərbi Azərbaycanın Dərələyəz
mahalının Qovuşuq kəndində (1920-ci ilədək həmin inzibati ərazi Şərur
mahalının Dərələyəz bölgəsinin Qovuşuq kəndi adlanırmış) dünyaya göz
açıb. Uşaqlıq çağları, gənclik illəri həmin kənddə keçən pedaqoq-alim
yurd-yuva, el-oba həsrətini ovutmaqdan ötrü hisslərini, duyğularını, xati-
rələrini, gördüklərini, yaşadıqlarını bu gün bir çoxlarımız üçün dərs
vəsaiti, fundamental mənbə rolunu oynayan cild-cild ağ vərəqlərin bağrına
köçürüb. “Dərələyəz taleyi, şəhidlər və döyüşçülər” ikicildliyinin, “Dərələyəz
taleyi nənəmin dediklərində” tarixi əsərinin, “Mənalı ömrün səhifələri”,
“Aydınlığa gedən yol” kitablarının müəllifi olan Rövşən müəllim həmkarları,
qələm yoldaşları arasında həm “Asifoğlu” kimi, həm də “Dərələyəzli” tə-
xəllüsü ilə tanınır. Noyabrın 23-24-də Naxçıvan şəhərində keçiriləcək
“Qərbi Azərbaycana qayıdış” Beynəlxalq Festivalına hazırlaşan Rövşən
Bağırovla həmsöhbət olub xatirələr işığında tarixi yurdumuz Dərələyəzin
taleyinə nəzər salmağa çalışdıq...

30 illik xatirələr canlananda 
və ya 496 azərbaycanlını ölümdən xilas edən bayatı...

    Naxçıvan Dövlət Universiteti
Elmi kitabxanasında ADPU-nun
Beynəlxalq əlaqələr üzrə prorek-
toru, professor Mahirə Nağıqızı
Hüseynovanın “Qərbi Azərbaycan
paleotoponimlərinin linqvistik eti-
moloji təhlili”, filologiya üzrə fəl-
səfə doktoru, dosent Könül Həsə-
nova və pedaqogika üzrə fəlsəfə
doktoru, dosent Nazilə Abdulla-
zadənin müəllifi olduqları “Zəkanın
və milli yaddaşın təntənəsi” ki-
tablarının təqdimatı keçirilib.
     Təqdimatda çıxış edən univer-
sitetin rektoru Elbrus İsayev vur-
ğulayıb ki, Ümummilli Lider Heydər
Əliyevin, ölkə başçısı cənab
İlham Əliyevin də hər zaman
diqqət mərkəzində saxladığı
Qərbi Azərbaycan mövzusu
böyük aktuallıq kəsb edən
məsələdir. Rektor professor
Mahirə Hüseynovanın Qərbi
Azərbaycan mövzusuna nə qədər
həssaslıqla yanaşdığını diqqətə
çəkib.
    Universitet Elmi Kitabxanasının
direktoru, dosent Xumar Məm-
mədova hər iki kitabın elmi və
ictimai əhəmiyyətini diqqətə çat-
dırıb. Qeyd edilib ki, “Qərbi Azər-
baycan paleotoponimlərinin linq-
vistik etimoloji təhlili” kitabında
ilk dəfə olaraq Qərbi Azərbaycan
ərazisində mövcud olmuş paleo-
toponimlərin elmi-nəzəri əsasları,
ayrı-ayrı coğrafi ərazilərdə yayılma
arealları, fonetik, leksik, semantik

xüsusiyyətləri araşdırılıb və
Azərbaycan xalqının bu əra-
zilərdə ən qədim yerli sa-
kinlər olduqları elmi baxım-
dan əsaslandırılıb.

“Zəkanın və milli yaddaşın
təntənəsi” adlı kitabda isə
Ümummilli Liderin çıxış və

məruzələri, sərəncamları, bəyanatları
diqqətlə nəzərdən keçirilib. Həm-
çinin bütün materiallar həm də in-
gilis dilində oxuculara çatdırılıb.
    Professor Sədaqət Həsənova,
universitetin Tarix-filologiya fa-
kültəsinin dekanı, dosent Arif Ağa-
larov çıxışlarında qeyd ediblər ki,
Naxçıvanda doğulub boya-başa
çatsa da, əslən ulu Azərbaycan
torpağı Dərələyəz mahalından olan
Mahirə xanımın mənsub olduğu
nəsil milli ruhu, ictimai-mənəvi
keyfiyyətləri ilə tarixə düşüb. Ma-
hirə Nağıqızının fəaliyyəti çox-
şaxəli və olduqca zəngindir. O,

dilçiliyin müxtəlif sahələri istiqa-
mətində aparılmış tədqiqatlar üzrə
26 elmi kitab, monoqrafiya, dərs
vəsaiti, metodik vəsait, 5 proqram,
14 bədii (şeirlər) kitabın, 400-ə
qədər elmi və publisistik məqalənin
müəllifidir.
    Sonra Tarix-filologiya fakültə-
sinin tələbələri Mahirə Nağıqızının
şeirlərini bədii qiraət ediblər.
    Müəllif Mahirə Nağıqızı Hü-
seynova yüksək səviyyədə keçi-
rilən tədbir üçün minnətdarlıq
edib, yeni nəşrin ərsəyə gəlmə
prosesi barədə danışıb.

“Qərbi Azərbaycana qayıdış” festivalı, 
“Qərbi Azərbaycana qayıdışa gedən yol” konqresi 

çərçivəsində tədbirlər keçirilib

*            *          *

    Azərbaycan Dövlət Pedaqoji
Universitetinin beynəlxalq əlaqələr
üzrə prorektoru, professor, Prezi-
dent təqaüdçüsü, tanınmış şairə
Mahirə Nağıqızı “Naxçıvan” Uni-
versitetində olub. Əvvəlcə uni-
versitetin maddi-texniki bazası və
infrastrukturu ilə tanışlıq üçün in -
fotur təşkil edilib.
    Görüş zamanı rektor, dosent
Anar Kazımov qonaqlara univer-
sitetin  missiyası, gündəlik tədris
prosesi, təhsil bazası, fəaliyyət is-
tiqamətləri, eləcə də xarici ölkələrin
universitetləri ilə əməkdaşlıq çər-
çivəsində həyata keçirilən pro -
qramlarla bağlı ətraflı məlumat
verib. Sonra Mahirə Nağıqızı uni-
versitetin “Xatirə kitabı”na ürək
sözlərini yazıb. 
    “Naxçıvan” Universitetinin
Konfrans zalında professor, çağdaş
Azərbaycan poeziyasının sevilən
şairəsi Mahirə Nağıqızı ilə görüş
keçirilib, ədəbi-bədii kompozisiya
təşkil edilib. Görüşdə çıxış edən
“Naxçıvan” Universitetinin rek-
toru, dosent Anar Kazımov Mahirə

xanımın zəngin elmi yaradıcılıq
yolundan, çağdaş ədəbiyyatımızda
özünəməxsus yer tutan poetik ir-
sindən danışıb.
    Tədbirdə filologiya elmləri dok-
toru, professor Sədaqət Həsənova,
Naxçıvan Muxtar Respublikası
Yazıçılar Birliyinin sədri Asim
Yadigar, Azərbaycan Yazıçılar Bir-
liyinin üzvü, dosent Əbülfəz Əzim-
li və “Naxçıvan” Universitetinin
Xarici dillər fakültəsinin dekanı,
filologiya üzrə fəlsəfə doktoru
Leyla Səfərova çıxış edərək Mahirə
Nağıqızının çoxşaxəli və zəngin
yaradıcılığından söhbət açıblar. 
    Tədbir Mahirə Nağıqızının yaz-
dığı şeirlər, şeirlərinə bəstələnən
mahnıların ifası ilə davam edib. 
     Professor Mahirə Hüseynova gö-
rüş iştirakçılarının suallarını cavab-
landırıb. O, səmimi görüşə görə
minnətdarlığını bildirib. Qeyd edib
ki, görüş onun yaradıcılığına göstə-
rilən ən yüksək hörmətin ifadəsidir.
    Sonda qonağa hədiyyələr təq-
dim olunub.

Xəbərlər şöbəsi

     Müsahibimiz onu da qeyd etdi
ki, Dərələyəz mahalı Keşikkənd və
Paşalı rayonlarından ibarət idi. Əs-
rin əvvəlində hər iki rayonun əra-
zisində, ümumilikdə, 104 kənd yer-
ləşirdi. Ancaq yuxarıda da sadala-
dığım qondarma deportasiya siyasəti
nəticəsində əsrin sonunda həmin
kəndlərin sayı 80-dən aşağıya düş-
dü. Bölgə əhalisinin bir qismi pe-
daqoji fəaliyyətlə məşğul olur, in-
zibati sahələrdə çalışır, qalanı isə
sovxoz və kolxozlarda işləyir, mal-
heyvana qulluq göstərirdi. Bizim
sovxozun 20 min baş sağmal hey-
vanı var idi. Kənddə, həmçinin iki
təsərrüfatdan, dörd tövlədən ibarət
böyük sağmal ferması da fəaliyyət
göstərirdi. Bütün bu mal-heyvanın
təminatı isə insanların əməyi sayə-
sində, kənddəki otlaqlar vasitəsilə
həllini tapırdı. Hər kənddə ya 8, ya
da 4 illik məktəb fəaliyyət göstərirdi.
Qovuşuq kəndindəki məktəb isə
Dərələyəz mahalının 1928-ci ildən
fəaliyyət göstərən yeganə internat
orta məktəbi idi. Biz oradan köçə-
nədək həmin məktəb binası qalırdı...
Beləliklə, Qərbi Azərbaycanın digər
bütün ərazilərində baş verən oxşar
hadisələr Dərələyəz mahalına da
sirayət etdi. 

    Həmsöhbətimiz qeyd etdi ki, ölkəmizin ərazi bütövlüyü uğrunda gedən
döyüşlərdə, o cümlədən də I və II Qarabağ müharibələrində, lokal xarakterli
antiterror tədbirlərində 110 dərələyəzli qəhrəman şəhidlik zirvəsinə ucalıb.
Təkcə bu fakt onu göstərir ki, harada yaşamasından asılı olmayaraq, xal-
qımızın hər bir nümayəndəsində milli ruh, həmrəylik, mübarizə əzmi
vardır. Ali Baş Komandanın rəhbərliyi ilə Müzəffər Ordumuzun sayəsində
necə 30 ildən sonra Qarabağımıza, Şuşaya, Xankəndinə qovuşduqsa,
tezliklə Qərbi Azərbaycan torpaqlarına, İrəvana, Göyçəyə, Dərələyəzə də
qayıdacağıq. Ölkə Prezidentinin də dediyi kimi, biz o yerlərə tankla, topla
deyil, dinc yolla qayıdacağıq. O yurdlarda ulu babalarımız, nənələrimiz
uyuyur, “35 ildir, həmin qəbirləri ziyarət edən yoxdur” acı həqiqəti ürəyimizi
dağlayır... İnanıram ki, 35 illik vətən həsrətimin yerini tezliklə 30 illik
xatirələrlə baş-başa vüsal anı alacaq...

- Nail ƏSGƏROV


